
Við 30. tölulið: Reykdælahérað verði: Breiðamýrarhérað. 
— 31. — Tjörneshreppur, Húsavíkurhreppur verði: Reykiahreppur, 

Húsavíkurhreppur, Tjörneshreppur. 
— 32. — Öxarfjarðarhérað verði: Kópaskershérað. 
— ðð. — Þistilfjarðarhérað verði: Þórshafnarhérað. 
— 88.) — Norðfjarðarhérað verði: Neshérað. 
— 39. — Reyðarfjarðarhérað verði: Eskifjarðarhérað. 
— 40. — Fáskrúðsfjarðarhérað verði: Búðahérað. 

Læknissetur á Fáskrúðsfirði verði: Læknissetur í Búðaþorpi í 
Fáskrúðsfirði. 

— 41. — Berufjarðarhérað verði: Djúpavogshérað. 
Beruneshreppur og Geithellnahreppur verði: Beruneshreppur, 
Búlandshreppur og Geithellnahreppur. ; 

— 42.) — Hornafjarðarhérað verði: Hafnarhérað. 
— 43. —- Síðuhérað verði: Breiðabólsstaðarhérað. 
— 44. — Mýrdalshérað verði: Víkurhérað. 
— 46. — Rangárhérað verði: Stórólfshvolshérað. 

7. gr. 
Í stað orðanna „allt að fjórum aðstoðarlæknum“ í lögum nr. 52 30. júní 1942 

komi: allt að fimm aðstoðarlæknum, og í stað orðanna í sömu lagagrein „einn aðstoð- 
arlækni í hverjum landsfjórðungi“: að minnsta kosti einn aðstoðarlækni í hverjum 
landsfjórðungi. Egilsstaðahérað skal ganga fyrir öðrum héruðum uni aðstoðarlækna. 

8. gr. 
Lög þessi öðlast gildi 1. jan. 1945. Núverandi héraðslæknir í Fljótsdalshéraði skal 

eiga þess kost að verða héraðslæknir í hinu nýja Egilsstaðahéraði. Núverandi hér- 
aðslækni í Eyrarbakkahéraði skal og gerður kostur á að verða héraðslæknir í hvoru 
sem hann vill hinna nýju Eyrarbakka- eða Selfosshéraða. 

Þegar lög þessi hafa öðlazt gildi, skal fella 1—-4. og 6. gr. þeirra ásamt 1. og 2. gr. 
1. nr. 21 13. júní 1937, 1. gr. laga nr. 58 7. maí 1940, með áorðnum breytingum, og 
lög nr. 52 30. júní 1942, með áorðnum breytingum, inn Í meginmál laga nr. 44 23. júní 
1932 og gefa þau út af nýju með fyrirsögninni: Læknaskipunarlög. 

Gjört í Reykjavik, 24. marz 1944. 

Sveinn Björnsson. 
(L., S.) 

Björn Þórðcrson. 

LÖG 
um stuðning við nýbyggingu fiskiskipa. 

Ríkisstjóri ÍsLaNnDs 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: - 

1. gr. 
Fé þáð, sem veitt er úr framkvæmdasjóði ríkisins til smíða fiskiskipa, skal leggja 

í sjóð, er nefnist styrktar- og lánasjóður fiskiskipa. Fé úr honum skal verja svo 

9 sem segir í lögum þessum, annaðhvort sem beinum styrkjum eða vaxtalausum 

24. marz lánum til skipakaupa. 

2. gr. 
Enginn getur fengið styrk né lán. samkvæmt lögum þessum, nema skip séu 

smíðuð samkvæmt teikningu, er atvinnumálaráðuneytið hefur samþykkt og Fiski- 
félag Íslands hefur mælt með. Sama gildir um vél skipsins. Smíði skipanna fari 
fram undir eftirliti þeirra, er atvinnumálaráðuneytið ákveður. 

ð. gr. 

Atvinnumálaráðherra skipar 5 manna nefnd, er hefur á hendi úthlutun fjár úr 
sjóðnum, að fengnum tillögum stjórnar Fiskifélags Íslands. Skulu 4 þeirra skipaðir 
samkvæmt tilnefningu þingflokkanna, einn af hverjum flokki, en formaður án til- 
nefningar. 

Nú óskar einhver styrks eða vaxtalauss láns til þess að láta smíða fiskiskip, og 
skal hann þá senda nefndinni umsókn um það. Umsókninni skal fvlgja efnahags- 
reikningur umsækjanda og vottorð skattstjóra eða formanns skattanefndar um það, 
hver hafi verið aðalatvinna umsækjanda síðustu tvö ár. Enn fremur skal fylgja 
skýrsla um stærð skipsins, fyrirhugaða vélartegund og stærð og upplýsingar um 
umsamið eða áætlað kostnaðarverð. - 

4. gr. 
Þegar styrkur eða vaxtalaust lán eru veitt, skulu að öðru jöfnu sitja fyrir út- 

gerðarmenn, sjómenn, félög sjómanna og útgerðarmanna, er stundað hafa útgerð 
eða fiskveiðar sem aðalstarf, enn fremur bæjar- eða sveitarfélög, sem láta smíða 

skip til atvinnuaukningar í bænum eða hreppsfélaginu. Við ákvörðun um styrk- 
veitingu eða lánveitingu skal taka tillit til efnahags umsækjanda. 

5. gr. 
Upphæð styrks má ekki vera hærri en 75000 kr. á skip, og má styrkurinn ekki 

nema meira en 25% af byggingarkostnaði skipsins. 
Lán verða aðeins veitt gegn 2. eða 3. veðrétti. Mega þau að viðbættum lánum 

með betri veðrétti ekki nema meira en 85% af byggingarkostnaði skips, þó aldrei 
hærri en 100 þús. kr. Lánið sé vaxtalaust til 10—-15 ára og greiðist með jöfnum af- 
borgunum. 

Nú hafa verið veitt vaxtalaus lán, og skal innheimtu þeirra hagað þannig, að 
hennar vegna þurfi ekki að verða stöðvun á rekstri hjá hlutaðeigandi skuldunaut, 
enda hafi fullrar hagsýni verið gætt í rekstrinum og fé ekki dregið út úr honum til 
annarra hluta. 

6. gr. 
Sala á bát, sem styrk hefur hlotið eða vaxtalaust lán samkvæmt lögum þess- 

um, er óheimil, nema atvinnumálaráðuneytið hafi ritað samþykki sitt á afsalið 
og jafnframt ákveðið, hvort styrkurinn eða lánið eða hluti þar af skuli endur- 
greiðast. : 

Sé verðmæti báta, þegar sala fer fram, jafnmikið eða meira en kostnaðarverðið, 
skal endurgreiða styrkinn að fullu. Að öðrum kosti skal endurgreiða mismuninn á 
verðmæti bátsins, miðað við verð þegar selt er, og þeirrar fjárhæðar, sem upphaf- 
lega var fyrir bátinn goldin af eiganda sjálfum. Sé verðmætið minna en upphaflega 
var fyrir bátinn goldið af eiganda að frádreginni styrkupphæð, skal eigi krefjast 
endurgreiðslu á styrknum. 

Leita skal ráðherra tillagna Fiskifélags Íslands um þessa framkvæmd. 
Nú óskar eigandi skips, er styrk eða lán hefur hlotið samkvæmt lögum þess-

um, að selja það, og skal þá hlutaðeigandi sveitarfélag hafa forkaupsrétt að skip- 
inu að öðru jöfnu. 

Kvöð þessari skal þinglýsa. 

7. gr. 
Nú er skipi, sem styrkur eða lán hefur verið veitt til samkvæmt lögum þessum, 

eigi haldið úti til fiskveiða eða fiskflutninga, eða skipið hefur verið tekið til ann- 
arra afnota meira en 6 mánuði, og getur þá atvinnumálaráðherra krafizt endur- 
greiðslu að fullu á styrk eða láni að fengnum tillögum Fiskifélags Íslands og sveitar- 
stjórnar þar, sem skipið er skrásett. 

8. gr. 
Styrkur eða lán samkvæmt lögum þessum greiðist ekki fyrr en fiskibáturinn 

er fullbúinn og hefur verið skoðaður af skipaskoðunarmönnum eða umboðsmönn- 
um atvinnumálaráðuneytisins. 

9. gr. 
Fiskveiðasjóður Íslands sér um útgáfu skuldabréfa fyrir lánum og tekur við 

greiðslu afborgana. 
Gerir Fiskveiðasjóður Íslands atvinnumálaráðherra árlega skil fyrir innheimt- 

um afborgunum, og skal fé þetta greitt til baka í sjóðinn. 
Störf þessi annast Fiskveiðasjóður án sérstakrar þóknunar svo og um útborgun 

styrkja eftir ákvörðun ráðherra. 

10. gr. 
Þeir, sem njóta styrks eða lána samkvæmt lögum þessum, skulu skyldir að 

iáta reikningaskrifstofu sjávarútvegsins í té reikninga yfir rekstur skipanna í því 
formi, er reikningaskrifstofan ákveður. 

11. gr. 
Nánari ákvæði um framkvæmd laga þessara getur ráðherra sett með reglu- 

gerð að fengnum tillögum Fiskifélags Íslands. 

12. gr. 
Ákvæði 6. gr., 7. gr. og 10. gr. þessara laga ná einnig til þeirra styrkja, sem hér 

eftir verða veittir samkvæmt lögum nr. 34 2. apríl 1943, um fiskveiðasjóð Íslands. 

13. gr. 
Lög þessi öðlast þegar gildi. 

Gjört í Reykjavík, 24. marz 1944. 

Sveinn Björnsson. 

(L, S.) 

Vilhjálmur Þór. 

